
Eztabaida taldea: Ongizate estatuaren etorkizunak

15. lan dokumentua

2022ko martxoaren 31a

Laburpena: Dokumentu honek, bigarren zikloko laugarrenak, jarraipena ematen dio Etorkizuna Eraikiz
Think Tank-eko Eztabaida Taldeari (2021-2023). Saio honetan bi gai jorratu dira: Gobernantza Onaren
Kodearen aurkezpena eta Think Tank-a ebaluatzeko tresnak. Saioaren amaieran, taldean eztabaidatu da.

A. Gobernantza Onaren Kodearen aurkezpena

Saioan azaldu denez, Gobernantza Onaren Kodearen bidez lan eremuan sakondu nahi da, parte-hartzaile guztiek jakin
dezaten zer araurekin jarduten den Ongizate Estatuaren Etorkizunen taldearen eztabaida espazioan. Gobernantza
Onaren Kodearen bost elementu garrantzitsu jarri dituzte mahai gainean:

Borondatezko parte-hartzea Think Tank-ean

Sortutako ezagutzaz publikoki eta kolektiboki jabetzea

Gardentasuna Think Tank-eko emaitzen hedapenean

Gizarte Politiketako Departamentuaren erantzukizuna erabaki politikoak hartzean
Think Tank-ari ardura kentzea erabakiak hartzerakoan

B) Think Tank-a ebaluatzeko eredua eta tresnak

Gizarte zerbitzuen pertsonalizazioa: Ongizate estatuaren etorkizunen Think Tank-eko taldetik, eta, zehazki, gizarte
zerbitzuak pertsonalizatzeko taldetik, ebaluazioaren zirriborro bat planteatu dute pertsonalizazio adierazleak
definitzeko, adosteko eta baliozkotzeko. Ebaluazio tresna bat izango da adierazleak baliozkotzeko eta emaitza arinak
izateko. Ebaluazioa lau fasetan banatu dute:

Adierazleetan operatibizatzea: erreferentziazko esparru dokumentazioa berrikustea eta tailerrak egitea.
Lehenengo zirriborroa identifikatutako interes taldeekin kontrastatzea.

Adierazleak probatzea pilotajerako hautatutako zerbitzuetan, datu bilketa bat aplikatuz.

Emaitzen transferentzia eta hedapena, azken bateria doituta dagoenean.

Liburu Zuriaren jarraipena: Liburu Zuriaren jarraipena egiteko erabiliko den metodologiari dagokionez, alderdi hauek
adostu dituzte:

e  Liburu Zuriaren gomendioen jarraipena egitea ahalbidetuko duen metodologia hartzea.

e  Liburu Zuriaren gomendioen ezarpenaren jarraipen erregularra egitea.
Kontingentzia planak proposatzea, Liburu Zuriaren gomendioek horiek gauzatzeko oztopoak aurkitzen
dituztenean.

e  Hedapen dokumentuak egitea.

C) Eztabaida eta proposamenak

C.1. Emaitza orokorrak
Taldeetan eztabaidatu ondoren, lau emaitza orokor azpimarratu dira:

Emaitzak neurtzen saiatzeko beharra, azken erabiltzailearen mailan duen eragina neurtzeko.
Gomendioren bati buruzko pilotu moduko bat egitea proposatu da.

Espektatibak eta adierazleen izaera kudeatu behar direla adostu dute.

Adierazi dute ardatza politiken eraldaketan dagoela.



